
საფუძველი: საქართველოს შრომის, ჯანმრთელობისა და სოციალური დაცვის მინისტრის 2018 წლის 14 თებერვლის №01-44/ო ბრძანებით დამტკიცებული შიდა აუდიტის დეპარტამენტის 2018 წლის წლიური გეგმა

            შესავალი
როგორც სხვადასხვა საერთაშორისო ორგანიზაციის კვლევებმა აჩვენა, საქართველომ ელექტრონული მმართველობის კუთხით მნიშვნელოვანი წინსვლა განიცადა. ძალიან მნიშვნელოვანია, რომ საქართველოს მთავრობამ აიღო ვალდებულება განავითაროს გამჭვირვალე მმართველობის სისტემა ინფორმაციის ხელმისაწვდომობის, საჯარო მომსახურების გაუმჯობესებისა და მოქალაქეთა ჩართულობის გაზრდის გზით. სწორედ ამ გამოწვევის რეალიზებას ემსახურებოდა ბოლო წლებში განხორციელებული მთელი რიგი საკანონმდებლო წინადადებები. მათ შორის, ზოგად ადმინისტრაციულ კოდექსში გაჩნდა ჩანაწერი, რომ ,,საჯარო ინფორმაციის მოთხოვნა შესაძლებელია ელექტრონული ფორმით, საჯარო დაწესებულების ელექტრონული რესურსების საშუალებით“ (37-ე მუხლი). ასევე, საქართველოს მთავრობის მიერ 2013 წლის 26 აგვისტოს დამტკიცდა  ,,საჯარო ინფორმაციის ელექტრონული ფორმით მოთხოვნისა და პროაქტიულად გამოქვეყნების შესახებ“  №219 დადგენილება, რომლითაც განისაზღვრა საჯარო ინფორმაციის პროაქტიულად გამოქვეყნების სტანდარტი, საჯარო ინფორმაციის ელექტრონული ფორმით მოთხოვნის წესი და პროაქტიულად გამოსაქვეყნებელი საჯარო ინფორმაციის ნუსხა. ასევე, ,,საქართველოს შრომის, ჯანმრთელობისა და სოციალური დაცვის სამინისტროს სტრუქტურული ქვედანაყოფების დებულებების დამტკიცების შესახებ“ საქართველოს შრომის, ჯანმრთელობისა და სოციალური დაცვის მინისტრის 2015 წლის 6 იანვრის №01-1/ნ ბრძანებით დამტკიცებულ მასმედიასთან და საზოგადოებასთან ურთიერთობის დეპარტამენტის დებულებაში, მასმედიასთან ურთიერთობის სამმართველოს ერთ-ერთ კომპეტენციად გაიწერა სამინისტროს ოფიციალურ ელ-ფოსტაზე info@moh.gov.ge შემოსული ინფორმაციის მიღება, დამუშავება, მომზადება და შესაბამისი რეაგირების უზრუნველყოფა (დანართი 9, მე-6 მუხლის ,,ბ“ ქვეპუნქტი).



მიმოხილვა
საქართველოს შრომის, ჯანმრთელობისა და სოციალური დაცვის სამინისტროს (შემდგომში-სამინისტრო) გააჩნია სხვადასხვა ელექტრონული რესურსი (ვებ-გვერდი, სოციალური ქსელი, ელექტრონული ფოსტა), რომელსაც აქტიურად იყენებს სხვადასხვა სიახლეების, ინიციატივების და მის კომპეტენციაში არსებული მომსახურების მიღების შესაძლებლობის შესახებ მოქალაქეთათვის ინფორმაციის მიწოდების მიზნებისათვის.
შიდა აუდიტის დეპარტამენტის მიერ ელ-ფოსტაზე info@moh.gov.ge შემოსულ წერილებზე განხორციელებული რეაგირების შემოწმების მიზანს წარმოადგენდა აღნიშნული ელექტრონული რესურსის გამოყენების ხარისხის და მოქალაქეებთან კომუნიკაციის დონის შეფასება. 
შესაბამისად, განისაზღვრა მიზნიდან გამომავალი ქვეკითხვები. კერძოდ, 
1. რამდენად ადეკვატურად და ეფექტურად ხორციელდება ელ-ფოსტაზე info@moh.gov.geშემოსულ წერილებზე რეაგირება;
2. რამდენად შეესაბამება განხორციელებული რეაგირება კანონმდებლობით დადგენილ მოთხოვნებს;
3. რამდენად ადეკვატური და სისტემატური ხასიათი აქვს მოქალაქესთან უკუკავშირს; 
4. რამდენად სწორად ხდება მოქალაქის მოთხოვნის გადამისამართება; 
5. რამდენად სწორად და დროულად ხდება მუშაობის პროცესში პრობლემის იდენტიფიცირება და მისი გადაჭრა.
საკითხის შესწავლის მიზნით დაიგეგმა:
1. ელ-ფოსტაზე info@moh.gov.ge რუტინული სამუშაოს გაცნობა;
2. განმარტების მიღება ელ-ფოსტაზე info@moh.gov.ge პასუხისმგებელი თანამშრომლის მარიამ ცაგარეიშვილისგან (სამინისტროს მასმედიასთან და საზოგადოებასთან ურთიერთობის დეპარტამენტის მასმედიასთან ურთიერთობის სამმართველოს მთავარი სპეაციალისტი) შემდეგ საკითხებზე:
·  სტატისტიკა 2018 წლის 1 იანვრიდან 10 მარტამდე პერიოდში ელ-ფოსტაზე info@moh.gov.ge განხორციელებულ აქტივოვებთან დაკავშირებით;
· 2017 წლის ანგარიში ელ-ფოსტის info@moh.gov.ge ფუნქციონირებასთან დაკავშირებით;
·  ელ-ფოსტაზე info@moh.gov.ge საქმიანობის მარეგულირებელი აქტები;
· მეილზე მუშაობის სტანდარტი/წესი;
·  საქმიანობაში გამოვლენილი პრობლემების ამსახველი მოხსენებითი ბარათები.
3.  განმარტების მიღება სამინისტროს ადმინისტრაციული დეპარტამენტის საქმისწარმოების სამმართველოს მთავარი სპეციალისტის მზია თოფურიასგან შემდეგ საკითხებზე:
· სტატისტიკა 2018 წლის 1 იანვრიდან 10 მარტამდე პერიოდში ელ-ფოსტაზე info@moh.gov.ge შემოსული და დეს-ში დარეგისტრირებული წერილების  შესახებ;
· ელ-ფოსტაზე info@moh.gov.ge საქმიანობის მარეგულირებელი აქტები;
· მუშაობის სტანდარტი/წესი;
· მუშაობის პროცესში არსებული პრობლემები და მათი გადაწყვეტის გზები;
· მეილზე მუშაობის პროცესის აღწერა, მეილის ნახვის პერიოდულობის მითითებით. 
მიღებული ინფორმაცია დაკლასიფიცირდა და გაანალიზდა, რომლის საფუძველზე გამოიკვეთა  ძირითადი ტენდენციები და პრობლემური საკითხები. აღნიშნულ საკითხებზე შემუშავდა განსახორციელებელი ღონისძიებები/წინადადებები.

მნიშვნელოვანი შედეგები:
· ელ-ფოსტაზე info@moh.gov.ge პასუხისმგებელი პირის განსაზღვრა არ არის ფორმალიზებული/ინდივიდუალიზებული. არ არის გაწერილი აღნიშნული პირის პასუხისმგებლობები და უფლებამოსილებანი;
· არ არის შემუშავებული ელექტრონული კომუნიკაციის ერთიანი სტანდარტი, თუ რა ტიპის კითხვას რა პასუხი უნდა გაეცეს, რა შემთხვევაში უნდა მოხდეს გადამისამართება და ა.შ. შესაბამისად, ელ-ფოსტაზე info@moh.gov.ge პასუხისმგებელი პირის მიერ განხორციელებული რეაგირებები არაერთგვაროვანია; 	Comment by Vano Goliadze: და სუბიქტური
· ყოველთვის არ მყარდება ორმხრივი კომუნიკაცია მოქალაქესთან ხსენებული ელექტრონული რესურსის გამოყენებით, რაც გამოიხატება წერილების რეგისტრაციის შესახებ ინფორმაციის მიუწოდებლობით და, რიგ შემთხვევებში, შემოსულ წერილებზე პასუხის გაუცემლობით;
· ელ-ფოსტაზე info@moh.gov.ge ერთი და იგივე პაროლის გამოყენებით სამინისტროს რამოდენიმე თანამშრომლის წვდომა იწვევს პრობლემებს ადამიანური და დროის რესურსის სწორად გამოყენების, ასევე ქმედებების  დროულად განხორციელების შესაძლებლობის კუთხით;
· მეილის ფორმატი მოძველებულია, არ ხდება ინფორმაციის დაარქივება თუნდაც რაღაც განსაზღვრული პერიოდით და მეილის გათავისუფლება ხდება შემოსული თუ გასული ინფორმაციის უსისტემო (არასისტემატიზირებული) წაშლით. შედეგად, შეუძლებელია ელ-ფოსტით და ვებ-გვერდზე ინტეგრირებული მიწერის ფუნქციით სამინისტროში შემოსული წერილების და გაცემული პასუხების აღრიცხვა;
· არ არის უზრუნველყოფილი საქართველოს მთავრობის 2013 წლის 26 აგვისტოს №219 დადგენილების მე-4 მუხლით განსაზღვრული საჯარო ინფორმაციის ელექტრონული მოთხოვნის რეგისტრაციის ავტომატური დადასტურების სისტემის არსებობა.


რ ე კ ო მ ე ნ დ ა ც ი ა:
· შიდა აუდიტის დეპარტამენტი მიზანშეწონილად მიიჩნევს, ელ-ფოსტასთან info@moh.gov.ge დაკავშირებული ფუნქციები სამინისტროს მასმედიასთან და საზოგადოებასთან ურთიერთობის დეპარტამენტის მასმედიასთან ურთიერთობის სამმართველოს ნაცვლად განესაზღვროს ამავე დეპარტამენტის ღონისძიებათა დაგეგმვისა და საზოგადოებასთან ურთიერთობის სამმართველოს შემდეგ გარემოებათა გამო:
· ელ-ფოსტის info@moh.gov.ge საშუალებით მოქალაქის მიერ ინფორმაციის მოთხოვნა გულისხმობს ინფორმაციის მიღებას მოქალაქესთან უკუკავშირის პრინციპით, რაც ერთგვარი კომუნიკაციაა მოქალაქეებსა და სამინისტროს (სახელმწიფოს) შორის. ღონისძიებათა დაგეგმვისა და საზოგადოებასთან ურთიერთობის სამმართველოს ძირითად ფუნქციას კი სწორედ მოქალაქეებთან კომუნიკაცია და ინფორმაციის მიწოდების უზრუნველყოფა წარმოადგენს. აღნიშნული სამმართველოს ფარგლებში ფუნქციონირებს შესაბამისად მომზადებული კადრებით დაკომპლექტებული სამინისტროს ,,ცხელი ხაზი“, რომელიც სამინისტროს სისტემაში შემავალი ყველა სტრუქტურული ქვედანაყოფის საქმიანობის მიმართულებით შემოსულ საკითხებზე უზრუნველყოფს პასუხის დროულად გაცემას, რეაგირებას, გადამისამართებას და შესრულების უზრუნველყოფას, ასევე, შემოსული ინფორმაციის დამუშავება/ანალიზს. ანუ, სამინისტროს ,,ცხელი ხაზი“ ახორციელებს პრაქტიკულად იგივე ფუნქციებს სატელეფონო კომუნიკაციის მეშვეობით, რასაც ემსახურება info@moh.gov.ge. შესაბამისად, ვფიქრობთ, აღნიშნული სამმართველოს ქუდქვეშ უზრუნველყოფილი იქნება, როგორც მიწოდებული პასუხის, განხორციელებული ქმედების ხარისხი და სისწორე, ასევე ადამიანური რესურსის ეფექტური გამოყენება; 
·    ელ-ფოსტაზე info@moh.gov.ge შემოსული ინფორმაციის ნაწილს წარმოადგენს საჯარო ინფორმაციის მოთხოვნა. მინისტრის 2013 წლის 1 ნოემბრის №01-225/ო ბრძანებით სამინისტროს ცენტრალურ აპარატში საჯარო ინფორმაციის გაცემასა და საჯარო ინფორმაციის ხელმისაწვდომობის უზრუნველყოფაზე, მათ შორის, საჯარო ინფორმაციის ელექტრონული ფორმით გაცემაზე პასუხისმგებელ პირს წარმოადგენს ღონისძიებათა დაგეგმვისა და საზოგადოებასთან ურთიერთობის სამმართველოს უფროსი. შესაბამისად, ვფიქრობთ, უფრო ეფექტურად და სწრაფად იქნება შესაძლებელი აღნიშნული ფუნქციის განხორციელება ზემოაღნიშნული ცვლილების შემთხვევაში;
· ფორმალიზდეს ელ-ფოსტის info@moh.gov.ge მართვაზე პასუხისმგებელი პირის/პირების განსაზღვრა. დეტალურად გაიწეროს უფლებამოსილებანი და პასუხისმგებლობები;	Comment by Vano Goliadze: შეიქმნას წესი, სადაც გაწერილი იქნება ელფოსტით მიღებული ინფორმაციის დამუშავების ვადები ყველა ეტაპზე:
განხილვა და განაწილება, გადამისამართება, შესრულება და პასუხი;
რა შემთხვევაშია აუცილებელი  „დეს“-შიდარეგისტრირება, როდის შეიძლება პასუხი მეილითვე; 
განაწილება სტანდარტული შინაარსების მიხედვით;
პასუხისმგებლები თითოეულ ეტაპზე და ა.შ.
· შემუშავდეს ელექტრონული კომუნიკაციის (სამინისტროს ელ-ფოსტის) ერთიანი სამოქმედო სტანდარტი, რომელშიც სხვა გარემოებებთან ერთად გათვალისწინებული იქნება ორმხრივი კომუნიკაციის არსებობა მოქალაქესთან ხსენებული ელექტრონული რესურსის გამოყენებით. აღნიშნულ დოკუმენტში, არსებული გამოწვევების გათვალისწინებით, დეტალურად გაიწეროს მიზნები და მოსალოდნელი შედეგები თარიღების მიხედვით და მათ განხორციელებაზე პასუხისმგებელი პირების მითითებით, ასევე ღონისძიებები და სამინისტროს ელექტრონული კომუნიკაციის საშუალებით საზოგადოებასთან ურთიერთობაზე პასუხისმგებელი თანამშრომლების ფუნქციები. ასეთი დოკუმენტის არსებობა გააადვილებს კომუნიკაციას საზოგადოებასა და სამინისტროს შორის და გაცილებით მეტი ადამიანისთვის გახდის ხელმისაწვდომს სამინისტროს მიერ შეთავაზებულ სერვისებსა და მათზე ინფორმაციის მიღების შესაძლებლობას;
· სამინისტროს მასმედიასთან და საზოგადოებასთან ურთიერთობის, ინფორმაციული ტექნოლოგიების და ადმინისტრაციული დეპარტამენტების ჩართულობით:
1. შეიზღუდოს ელ-ფოსტის info@moh.gov.ge მართვაზე პასუხისმგებელი პირის/პირების გარდა სხვა პირთა წვდომა სამინისტროს მეილზე. საქმისწარმოების სამმართველოს თანამშრომლების ელ-ფოსტასთან info@moh.gov.ge დაკავშირებული ფუნქციონირების გზები შემუშავდეს იმგვარად, რომ გამოირიცხოს მათი წვდომა ელ-ფოსტაზე info@moh.gov.ge;
2.    შემუშავდეს ელ-ფოსტის info@moh.gov.ge ისეთი ფორმატი, რომლითაც შესაძლებელი იქნება, როგორც ინფორმაციის დაარქივება, ასევე მოქალაქესთან უკუკავშირის უზრუნველყოფა;
3. შეიქმნას საქართველოს მთავრობის 2013 წლის 26 აგვისტოს №219 დადგენილების მე-4 მუხლით განსაზღვრული საჯარო ინფორმაციის ელექტრონული მოთხოვნის რეგისტრაციის ავტომატური დადასტურების სისტემა.	Comment by Vano Goliadze:  ეთხოვოს საჯარო რეესტრს, რომ „დეს“-ში ჩართოს სათანადო ფუნქცია

ძირითადი ტექსტი

ელ-ფოსტის info@moh.gov.ge მართვას დებულების შესაბამისად ახორციელებს მასმედიასთან და საზოგადოებასთან ურთიერთობის დეპარტამენტის მასმედიასთან ურთიერთობის სამმართველო (სამინისტროს ოფიციალურ ელ-ფოსტაზე info@moh.gov.ge შემოსული ინფორმაციის მიღება, დამუშავება, მომზადება და შესაბამისი რეაგირების უზრუნველყოფა - დანართი 9, მე-6 მუხლის ,,ბ“ ქვეპუნქტი).  საკითხის შესწავლისას, როგორც თავად მასმედიასთან და საზოგადოებასთან ურთიერთობის დეპარტამენტის მასმედიასთან ურთიერთობის და ადმინისტრაციული დეპარტამენტის საქმისწარმოების სამმართველოებისგან, ასევე ინფორმაციული ტექნოლოგიების დეპარტამენტიდან ზეპირი განმარტებით მოწოდებული ინფორმაციით ირკვევა, რომ ელ-ფოსტაზე info@moh.gov.ge პასუხისმგებელ პირს წარმოადგენს სამინისტროს მასმედიასთან და საზოგადოებასთან ურთიერთობის დეპარტამენტის მასმედიასთან ურთიერთობის სამმართველოს მთავარი სპეაციალისტი მარიამ ცაგარეიშვილი. თუმცა, აღნიშნული ფუნქცია არ ფიქსირდება მის სამუშაო აღწერილობაში. 
[bookmark: _GoBack]როგორც მარიამ ცაგარეიშვილისგან მიღებული ინფორმაციით, ასევე მეილის მუშაობის გაცნობის პროცესში, შიდა აუდიტის დეპარტამენტის თანამშრომლების მიერ ნანახი პროცესით დგინდება, სამინისტროს ოფიციალურ ელ-ფოსტაზე info@moh.gov.ge, მოქალაქეებს აქვთ, როგორც პირდაპირი მიწერის საშუალება, ასევე, ვებ-გვერდზე მიწერის ფუქციის გამოყენებით მიმართვის საშუალება, ეს უკანასკნელიც ასევე ჩნდება სამინისტროს ელ-ფოსტაზე. 
სამინისტროს ოფიციალურ ელ-ფოსტაზე შემოსული წერილები პასუხისმგებელი თანამშრომლის მიერ ნაწილდება სხვადასხვაგვარად. კერძოდ, 
·      სამინისტროს სსიპ-ების კომპეტენციას მიკუთვნებულ საკითხებთან დაკავშირებული წერილები ზოგჯერ გადამისამართდება/გადაეგზავნება პირდაპირ სსიპ-ებს მათ ოფიციალურ ელექტონულ ფოსტაზე ან მოქალაქეს უბრუნდება პასუხი, რომ აღნიშნულ საკითხზე შეუძლია მიმართოს შესაბამის სსიპ-ს ელ-ფოსტის მითითებით;
·      სამინისტროს ელ-ფოსტაზე შემოსული წერილებიდან  გარკვეულ საკითხებზე პასუხად (,,პერსონალური მონაცემებით ინფორმაციის მოთხოვნა“ - მარიამ ცაგარეიშვილის განმარტება) მოქალაქეს ეთითება სამინისტროს ცხელი ხაზის საკონტაქტო ინფორმაცია, რომელზეც შეუძლია მიმართოს საკითხის გარკვევის მიზნით. მარიამ ცაგარეიშვილის განმარტებით, ხშირია შემთხვევა, როდესაც   ცხელ ხაზზე  გადამისამართებული მოქალაქე აბრუნებს პასუხს, რომ ვერ უკავშირდება  ან არ პასუხობს ცხელი ხაზი.  ასეთ შემთხვევებში წერილი რჩება რეაგირების გარეშე;  
·     ელ-ფოსტაზე ასევე ფიქსირდება ისეთი წერილები, რომლებზეც პასუხს სცემს თავად ელ-ფოსტაზე პასუხისმგებელი პირი. აღნიშნული ინფორმაცია, როგორც მარიამ ცაგარეიშვილი საკუთარ განმარტებაში აღნიშნავს, ეხება ე.წ. სტანდარტული შინაარსის ინფორმაციის გაცემას (შშმ პირის სტატუსის მიღება, C ჰეპატიტი, საყოველთაო ჯანმრთელობის დაცვის სახელმწიფო პროგრამასთან დაკავშირებული შეკითხვები, ვაკანსიები და სხვა);
· რაც შეეხება განცხადების ფორმით მოწერილ ინფორმაციას, რომელთა შორის, როგორც მარიამ ცაგარეიშვილი განმარტავს, არის საექსპერტო დასკვნები, დოკუმენტაცია რეფერალური დახმარების პროგრამისათვის, მოწვევები, მოსაწვევები, წერილები კონკრეტული ადრესატით, საჯარო ინფორმაციის გამოთხოვასთან დაკავშირებული განცხადებები, მადლობის წერილები, განცხადებები მიმაგრებული დოკუმენტებით განკუთვნილი სამინისტროში არსებული სხვადასხვა დეპარტამენტისათვის, აღნიშნული ელ-ფოსტაზე info@moh.gov.geპასუხისმგებელი პირის მიერ თავსდება ელ-ფოსტის შესაბამის ველში - PROCEED, საიდანაც საქმისწარმოების სამმართველოს თანამშრომელი, მას შემდეგ, რაც შედის სამინისტროს მეილზე, იგივე პაროლის გამოყენებით, რომლითაც სარგებლობს მარიამ ცაგარეიშვილი, ახდენს დოკუმენტის ამობეჭდვას და განხილვას, რამდენად სრულყოფილია დოკუმენტი დეს-ში დასარეგისტრირებლად. შემდეგ არეგისტრირებს დეს-ში, რის შემდეგაც აღნიშნული თანამშრომელი მაშინვე ახდენს ელ-ფოსტის Info@moh.gov.ge PROCEED ველში არსებული დოკუმენტის წაშლას. იმ შემთხვევაში, თუ დოკუმეტი არასრულია, როგორც მზია თოფურია განმარტავს, ,,არ ახლავს საკონტაქტო მონაცემები, გამომგზავნის გვარი, სახელი ან არ ახლავს დოკუმეტში მითითებული დანართი ან გამოგზავნილია მხოლოდ დანართი და არ ახლავს თავსართი წერილი, აღნიშნულთან დაკავშირებით ჩემს მიერ ხდება მასმედიასთან და საზოგადოებასთან ურთიერთობის დეპარტამენტის მასმედიასთან ურთიერთობის სამმართველოს Info@moh.gov.ge-ზე პასუხისმგებელი თანამშრომლის ინფორმირება, რომელიც უზრუნველყოფს დოკუმენტის დაბრუნებას გამომგზავნთან და მის ინფორმირებას, რომ დოკუმენტი გაგზავნილ იქნას სრულყოფილი ფორმით“. 
 როგორც მიღებული განმარტებებიდან  ირკვევა, სამინისტროს მეილზე წვდომა აქვს, როგორც ელ-ფოსტაზე info@moh.gov.ge პასუხისმგებელ პირს, ასევე სამინისტროს ადმინისტრაციული დეპარტამენტის საქმისწარმოების სამმართველოს თანამშრომლებს. მაშინ, როდესაც მეილის გამართულ და სწორ ფუნქციონირებაზე, ზეპირი დავალების შესაბამისად, პასუხისმგებელია მხოლოდ ერთი თანამშრომელი მასმედიასთან ურთიერთობის სამმართველოდან. 
როგორც განმარტებებში ფიქსირდება, წვდომის მქონე პირთა ერთდროული მუშაობა ელ-ფოსტაზე შეუძლებელია, რაც ქმნის პრობლემებს ადამიანური და დროის რესურსის სწორად გამოყენების, ასევე ქმედებების  დროულად განხორციელების შესაძლებლობის კუთხით. მეილის მუშაობის გაცნობის პროცესში შიდა აუდიტის დეპარტამენტის თანამშრომლების მიერ, ასევე დაფიქსირდა მეილიდან ე.წ. ,,გამოვარდნა“, რაც დაკავშირებული იყო პარალელურ რეჟიმში ელ-ფოსტაზე info@moh.gov.geპასუხისმგებელ პირთან ერთად საქმისწარმოების სამმართველოს წარმომადგენლის მეილზე მუშაობის დაწყებასთან, როდესაც იგი ახდენდა მისთვის განკუთვნილ  საქაღალდეში არსებული ინფორმაციის დარეგისტრირებას დეს-ში. 
  ასევე, მეილის დათვალიერებისას დაფიქსირდა, რომ აღნიშნული მეილის ფორმატი მოძველებულია, არ ხდება ინფორმაციის დაარქივება, თუნდაც რაღაც განსაზღვრული პერიოდით და მეილის გათავისუფლება ხდება შემოსული თუ გასული ინფორმაციის უსისტემო წაშლით. მარიამ ცაგარეიშვილის განმარტებით, ,,პირდაპირი კონტაქტის ველით შემოსული შეტყობინებები ველში (inbox) არ ჩანს გამომგზავნის მისამართი. ყველა წერილი შემოდის-áƒ¬áƒ”áƒ áƒ˜áƒšáƒ˜ MOH.GOV.GE áƒ“áƒ�áƒœ ასეთი ფორმით. რაც მუშაობის პროცესში ქმნის უხერხულობას (მაგ. 5-7 წერილი ერთმანეთის მიყოლებით) ქმედების შესრულების შემდეგ (ნახვა, პასუხის გაცემა, გადამისამართება) ძირითადად ხდება მათი წაშლა. წაშლილი წერილები გადადის info@moh.gov.ge-ს Deleted items-ის ველში და ინახება 10 დღის განმავლობაში, შემდეგ ავტომატურად იშლება“. აღნიშნული ინფორმაციის უსისტემო წაშლის შედეგია ის, რომ ელ-ფოსტაზე info@moh.gov.ge პასუხისმგებელმა პირმა ვერ შეძლო  2018 წლის 1 იანვრიდან 10 მარტამდე პერიოდში ელ-ფოსტაზე განხორციელებულ აქტივოვებთან დაკავშირებული სტატისტიკის წარმოდგენა. მიღებული ინფორმაციით დასტურდება, რომ მეილის აღნიშნული ფორმატი არ იძლევა შესაძლებლობას, მოხდეს ელ-ფოსტით და ვებ-გვერდზე ინტეგრირებული მიწერის ფუნქციით სამინისტროში შემოსული წერილების და გაცემული პასუხების აღრიცხვა/გაანალიზება და ინფორმაციის დაარქივება.	Comment by Vano Goliadze: საიტზე დაემატოს შესაბამისი ფუნქცია (იტ)
 2018 წლის 13 მარტის მდგომარეობით, 1-10 მარტის პერიოდში სამინისტროს მეილზე დაფიქსირებული შეტყობინებებიდან სახეზეა ისეთი მეილების არსებობა, რომელზეც პასუხი არ არის გაცემული და არც სხვა რეაგირებააა განხორციელებული. ელ-ფოსტაზე info@moh.gov.ge მუშაობის პროცესის გაცნობისას დაფიქსირდა შემთხვევები, რომლებიც გვაფიქრებინებს, რომ არ არის შემუშავებული ერთიანი სტანდარტი, რა ტიპის კითხვას რა პასუხი უნდა გაეცეს, რა შემთხვევაში უნდა მოხდეს გადამისამართება და ა.შ. (მაგ: გარკვეული ინფორმაციის „დაფორვარდება“/გადამისამართება ხდება კომპეტენციის გათვალისწინებით სსიპ-ებისთვის, ხოლო ზოგჯერ თავად მოქალაქეს უბრუნდება პასუხი, რომ მან თავად მიმართოს შესაბამის სსიპ-ს და სხვა). 
როგორც დასკვნის შესავალ ნაწილში იქნა აღნიშნული, ზოგადი ადმინისტრაციული კოდექსის 37-ე მუხლში გაჩნდა შემდეგი სახის მე-3 და მე-4 პუნქტები: ,,საჯარო ინფორმაციის მოთხოვნა შესაძლებელია ელექტრონული ფორმით, საჯარო დაწესებულების ელექტრონული რესურსების საშუალებით. (25.05.2012. N6327 ამოქმედდეს 2013 წლის 1 სექტემბრიდან)“ და ,,საჯარო ინფორმაციის ელექტრონული ფორმით მოთხოვნის სტანდარტი მტკიცდება შესაბამისი კანონქვემდებარე ნორმატიული აქტებით. (25.05.2012. N6327 ამოქმედდეს 2013 წლის 1 სექტემბრიდან)“.
სწორედ საქართველოს მთავრობის მიერ 2013 წლის 26 აგვისტოს მიღებულ იქნა ,,საჯარო ინფორმაციის ელექტრონული ფორმით მოთხოვნისა და პროაქტიულად გამოქვეყნების შესახებ“ №219 დადგენილება, რომლითაც განისაზღვრა საჯარო ინფორმაციის პროაქტიულად გამოქვეყნების სტანდარტი, პროაქტიულად გამოსაქვეყნებელი საჯარო ინფორმაციის ნუსხა და ასევე ზოგადი ადმინისტრაციული კოდექსის 37-ე მუხლის მე-4 ნაწილის შესაბამისად, დამტკიცდა საჯარო ინფორმაციის ელექტრონული ფორმით მოთხოვნის წესი. 
საჯარო ინფორმაციის ელექტრონული ფორმით მოთხოვნის წესს არეგულირებს ზემოაღნიშნული მთავრობის დადგენილების მე-4 მუხლი:
1. საქართველოს ზოგადი ადმინისტრაციული კოდექსის 37-ე მუხლის შესაბამისად, საჯარო ინფორმაციის მოთხოვნა შესაძლებელია ელექტრონული ფორმით, ელექტრონული რესურსის საშუალებით.
2. ადმინისტრაციული ორგანო ვალდებულია უზრუნველყოს საჯარო ინფორმაციის ელექტრონული ფორმით მოთხოვნის შესაძლებლობა, საჯარო ინფორმაციის მოთხოვნის რეგისტრაცია და ინფორმაციის ელექტრონული მოთხოვნის რეგისტრაციის ავტომატური დადასტურების სისტემის არსებობა.
3. საქართველოს ზოგადი ადმინისტრაციული კოდექსის მე-40 მუხლის პირველი ნაწილით გათვალისწინებული ვადის ათვლა დაიწყება ადმინისტრაციული ორგანოს მიერ ინფორმაციის ელექტრონულად მოთხოვნის რეგისტრაციის დადასტურებიდან, საჯარო ინფორმაციის მოთხოვნის სარეგისტრაციო ნომრის მითითებით, მომდევნო სამუშაო დღეს.
4. საჯარო ინფორმაციის ელექტრონულად გაცემაზე ვრცელდება საქართველოს ზოგადი ადმინისტრაციული კოდექსითა და ამ დადგენილების მე-3 მუხლის მე-2 პუნქტით გათვალისწინებული  მოთხოვნები. 
როგორც დადგენილების აღნიშნული დანაწესები ადგენს, ადმინისტრაციული ორგანო ვალდებულია უზრუნველყოს საჯარო ინფორმაციის ელექტრონული ფორმით მოთხოვნის შესაძლებლობა, საჯარო ინფორმაციის მოთხოვნის რეგისტრაცია და ინფორმაციის ელექტრონული მოთხოვნის რეგისტრაციის ავტომატური დადასტურების სისტემის არსებობა, ხოლო საქართველოს ზოგადი ადმინისტრაციული კოდექსის მე-40 მუხლის პირველი ნაწილით გათვალისწინებული ვადის ათვლა დაიწყება ადმინისტრაციული ორგანოს მიერ ინფორმაციის ელექტრონულად მოთხოვნის რეგისტრაციის დადასტურებიდან, საჯარო ინფორმაციის მოთხოვნის სარეგისტრაციო ნომრის მითითებით, მომდევნო სამუშაო დღეს.
საკითხის შესწავლისას ზემოხსენებულ ორივე რესპოდენტს დაესვა კითხვა ელ-ფოსტაზე info@moh.gov.ge საქმიანობის მარეგულირებელ აქტებთან დაკავშირებით, თუმცა, საკუთარ განმარტებებში არცერთს არ მიუთითებია ,,საჯარო ინფორმაციის ელექტრონული ფორმით მოთხოვნისა და პროაქტიულად გამოქვეყნების შესახებ“ საქართველოს მთავრობის 2013 წლის 26 აგვისტოს №219 დადგენილება, მაშინ, როდესაც აღნიშნავენ, რომ  ელ-ფოსტაზე შემოსულ წერილებში ფიქსირდება საჯარო ინფორმაციის მოთხოვნა. 
როგორც ზემოთ აღინიშნა, ხსენებული დადგენილება ადგენს, რომ ადმინისტრაციული ორგანო ვალდებულია უზრუნველყოს საჯარო ინფორმაციის ელექტრონული ფორმით მოთხოვნის შესაძლებლობა, საჯარო ინფორმაციის მოთხოვნის რეგისტრაცია და ინფორმაციის ელექტრონული მოთხოვნის რეგისტრაციის ავტომატური დადასტურების სისტემის არსებობა.
როგორც საკითხის შესწავლით გაირკვა, სამინისტროს მიერ უზრუნველყოფილია, საჯარო ინფორმაციის ელექტრონული ფორმით მოთხოვნის შესაძლებლობა და საჯარო ინფორმაციის მოთხოვნის რეგისტრაცია, თუმცა, არ არსებობს ინფორმაციის ელექტრონული მოთხოვნის რეგისტრაციის ავტომატური დადასტურების სისტემა და საქმისწარმოების სამმართველოს თანამშრომელი დეს-ში დოკუმენტის დარეგისტრირების შემდეგ (მათ შორის საჯარო ინფორმაციის მოთხოვნის დროსაც) მაშინვე ახდენს ელ-ფოსტის info@moh.gov.ge PROCEED ველში არსებული დოკუმენტის წაშლას.
მეილის მუშაობის გაცნობის პროცესში მიღებული მონაცემების ანალიზით შესაძლებელია ითქვას, რომ სამინისტროში ელ-კომუნიკაციის საშუალების ერთ-ერთი ფორმის - ელექტრონული ფოსტის არსებობა ავტომატურად არ გულისხმობს მათ გამოყენებას მოქალაქეებთან უკუკავშირის დასამყარებლად. მაშინ, როდესაც მოქალაქესთან უკუკავშირის პრინციპის არსებობა წარმოადგენს ერთგვარ კომუნიკაციას მოქალაქეებსა და სამინისტროს შორის. აღნიშნული ელექტრონული კომუნიკაციის მეშვეობით შესაძლებელია უშუალო კავშირის დამყარება სამინისტროს წარმომადგენლებსა და მოქალაქეებს შორის. ამ ფორმით მონაცემების მიღება-გავრცელება კი შეამცირებას, როგორც ფინანსურ ხარჯებს, ასევე ბიუროკრატიულ პროცედურებს და მინიმალურ დროში განაპირობებს ინფორმაციის მიღების შესაძლებლობას. ამასთან, ელ-ფოსტაზე info@moh.gov.ge პასუხისმგებელი თანამშრომლის მიერ განხორციელებული რეაგირებები არაერთგვაროვანია, რაც საბოლოო ჯამში ელექტრონული კომუნიკაციის სტანდარტის შექმნა/დახვეწას საჭიროებს. აღნიშნულ დოკუმენტში, არსებული გამოწვევების გათვალისწინებით, დეტალურად უნდა გაიწეროს მიზნები და მოსალოდნელი შედეგები თარიღების მიხედვით და მათ განხორციელებაზე პასუხისმგებელი პირების მითითებით, ასევე ღონისძიებები და სამინისტროს საზოგადოებასთან ურთიერთობაზე პასუხისმგებელი თანამშრომლების ფუნქციები. ასეთი დოკუმენტის არსებობა გააადვილებს კომუნიკაციას საზოგადოებასა და სამინისტროს შორის და გაცილებით მეტი ადამიანისთვის გახდის ხელმისაწვდომს სამინისტროს მიერ შეთავაზებულ სერვისებს და მათზე ინფორმაციის მიღების შესაძლებლობას. 

